Cofnodion Cyfarfod Misol Cyngor Cymuned Llanedi a gynhaliwyd ar yr 2il o Fedi 2009 yn Neuadd y Pentref, Tycroes

Yn bresennol:



Y Cynghorydd J.L. Griffiths (Cadeirydd)
Y Cynghorwyr D.M. Davies, Mrs. J.L. Downes, D.T. Enoch, D.M. Evans, R.B. Evans, W.A. Evans, Mrs. H.M. Funnell, S.W. Higgins , S.J. Lloyd-Janes, R.C. Roberts, , G.B. Thomas.

                        Mr. O.J. Jones (Clerc)
                        Mr. E.H. Jones (Tirfesurydd)
1. Ymddiheuriadau am amhresenoldeb

Ymddiheuriodd y canlynol am fethu a bod yn bresennol yn y Cyfarfod:

Y Cynghorwyr O.L. Hathway, J.T. Jones, Mrs B. Thomas. 
2.     Materion Personol y Cadeirydd
Dywedodd y Cadeirydd ei fod wedi cael cryn bleser o allu cynrichioli’r Cyngor yng Ngwasanaeth Sifig Rhydaman dan wahoddiad Cyngor Tref Rhydaman. Cafwyd presenoldeb da yn y gwasanaeth. 

Roedd y Cynghorydd Griffiths hefyd wedi mynychu Cyngerdd Blynyddol Cantorion Pontarddulais ar ran y Cyngor. Bu’n noson hyfryd a roedd pherfformiad y cantorion gwadd o safon arbennig.

I orffen, dywedodd y Cadeirydd ei fod ef, ynghyd â sawl Aelod arall a’r Clerc, wedi ymweld â Chae Gelli, cartref C.R. Tycroes, ar gyfer cyflwyniad swyddogol grant y Cyngor i’r Clwb o £22,000 ar gyfer y cynllun draenio. Derbyniwyd y siec gan Gadeirydd y Clwb, Mr. Meirion Powell, ac roedd sawl un o Swyddogion y Clwb hefyd yn bresennol. Mynegodd Mr Powell ei ddiolchiadau didwys i’r Cyngor; dywedodd ei fod yn sicr y byddai’r Clwb yn gwneud pob ymdrech i ad-dalu ffydd y Cyngor ynddo.

NODWYD.

3. 
Cadarnhau’r Cofnodion
PENDERFYNWYD cadarnau ac arwyddo Cofnodion Cyfarfod Misol Cyngor Cymuned Llanedi a gynhaliwyd ar y 1af o Orffennaf 2009 (yn amodol ar rai newidiadau bach).


      MATERION ARIANNOL      

      Wedi’i dderbyn

      4.     Wedi’i dderbyn
      Nododd y Clerc fod y tâl canlynol wedi’i dderbyn:

Cyngor Sir Caerfyrddin - £30,166.67

      NODWYD.

      Taliadau

      5.     Taliadau

PENDERFYNWYD gwneud y taliadau canlynol:

SWALEC - £17.51
Hart Home Improvements - £115.00
I.Q.P. - £497.00

Landmark Services (Wales) Ltd. - £172.50

Helen Jones - £360.00

R.A. Ure & Co. - £57.50

E.H. Jones - £52.45

E.H. Jones - £980.37

O.J. Jones - £1,918.29

Cyllid a Thollau Ei Mawrhydi - £651.99
6. 
Cyflogau a Chostau’r Swyddogion
Rhoddodd y Cynghorydd D.M. Evans, Cadeirydd y Pwyllgor Polisi Strategol, ddiweddariad i’r Aelodau ynglŷn â chynnydd y broses ymgynghori oedd yn cymryd lle er mwyn i’r Pwyllgor allu gosod ger bron y Cyngor y wybodaeth briodol ar gyfer gwneud adolygiad o gyflogau a chostau’r Swyddogion. Soniodd y Cynghorydd Evans am yr ymateb a gafwyd gan yr Aelodau a datganiadau’r Swyddogion yng Nghyfarfod diweddaraf y Pwyllgor. Roeddent nawr yn aros am gyngor gan Un Llais Cymru.
Atebodd y Cynghorydd Evans sawl cwestiwn a godwyd gan yr Aelodau.

PENDERFYNWYD cyflwyno adroddiad cynnydd pellach yng Nghyfarfod Arbennig y Cyngor i’w gynnal yn Neuadd yr Eglwys, Llanedi ar ddydd Iau y 10fed o Fedi 2009 am 7.00 y.h.

7.
Datganiad o Gyfrifon ar gyfer y Flwyddyn Ariannol yn dod i ben ar 31fed o Fawrth 2009

Dywedodd y Clerc ei fod yn disgwyl cael Datganiad o Gyfrifon y Cyngor ar gyfer y flwyddyn ariannol 2008-2009 yn ôl o’r Archwiliwr Mewnol, yn ogystal ag Adroddiad yr Archiliwr Mewnol ei hun, ymhen dim. Wedyn byddai’n rhaid gosod y dogfennau ger bron y Cyngor er mwyn eu cymeradwyo cyn eu cyflwyno i’r Archwiliwr Allanol ar y dyddiad rhagnodedig.

PENDERFYNWYD rhoi’r Datganiad Cyfrifon ac Adroddiad yr Archwiliwr Mewnol ar gyfer y flwyddyn ariannol 2008-2009 ger bron y Cyngor mewn Cyfarfod Arbennig i’w gynnal yn Neuadd yr Eglwys, Llanedi ar ddydd Iau y 10fed o Fedi 2009 am 7.00 y.h.

      HAMDDEN

      Coed a Goleadau Nadolig

8. 
Coed a Goleadau Nadolig
Soniodd y Tirfesurydd ei fod yn trafod yr opsiwn o sicrhau rhagor o oleadau Nadolig ar gyfer Tycroes, yn ôl yr hyn a drafodwyd ynghynt.
PENDERFYNWYD aros am adroddiad pellach gan y Tirfesurydd.

      Llwybrau Troed
9. 
Diffyg Llwybr Troed yn arwain at y Man Chwarae yn Fforest
Dywedodd y Tirfesurydd ei fod, erbyn hyn, wedi derbyn dyfynbris o Tirgwaidd Farm Garden Maintenance ar gyfer gosod llwybr troed a chlwyd yn y man uchod. Yn ôl y dyfynbris, byddai’r gwaith yn costio £750.00 

PENDERFYNWYD caniatáu i’r Tirfesurydd roi caniatad i’r contractwr uchod i ddechrau’r gwaith yn ôl y termau uchod.

      Mannau Chwarae
      10.     Parc Yr Hendy 

(a) Dywedodd y Clerc bod y swyddog perthnasol yn yr Awdurdod Sir wedi dweud wrtho y dylai aros i wneud cais am grant i ail-ddatblygu Parc Yr Hendy tan Tachwedd 2009 am y rhesymau canlynol:

· Byddai’r arian oedd i’w drosglwyddo gan y Pwyllgor Parciau i’r Cyngor ar gael bryd hynny;

· Byddai hyn yn rhoi blwyddyn gyfan i orffen y cynllun o ddyddiad caniatáu’r wobr a;

· Nid oedd disgwyl cael cadarnhad o unrhyw grant cyn dechrau Ionawr 2010, felly byddai hyn yn caniatáu amser i geisio am grantiau eraill er mwyn cael cymaint o arian â phosib i sefydlu cynllun mwy.

Ychwanegodd y Cynghorydd S.J. Lloyd-Janes ychydig o wybodaeth.

PENDERFYNWYD aros am newyddion pellach gan y Cyngor Sir.

(b) Mewn ymateb i ymholiad gan y Clerc, cadarnhaodd Aelodau lleol nad oedd y Cyngor Sir wedi ymgymryd â’r gwaith adferol anghenrheidiol i’r llawr o dan y cysgod ieuenctid ym Mharc yr Hendy, a fu’n rhodd gan y Cyngor. 

PENDERFYNWYD y byddai’r Clerc, unwaith eto, yn trafod y mater gyda’r swyddog priodol yn yr Awdurdod Sir.

(b) Dywedodd y Cynghorydd Sir S.J. Lloyd-Janes ei fod wedi derbyn sawl cwyn am Barc Yr Hendy, gan gynnwys y mater o gerbydau’n parcio heb awdurdod y tu fewn i’r Parc a’r angen am fin sbwriel ychwanegol a goleuo gwell. Bwriadai sôn am broblemau eraill i’r Awdurdod Sir (roedd yn barod wedi sôn am rai ohonynt).

PENDERFYNWYD y dylai’r Tirfesurydd wneud ymchwiliad ac adrodd yn ôl i’r Cyngor parthed y materion y byddai’n gallu helpu datrys.

Clybiau Chwaraeon
     11.
C.R. Tycroes – Cymorth Ariannol Ychwanegol

Yn dilyn y cyflwyniad diweddar a drafodwyd gan y Cadeirydd, cadarnhaodd y Clerc ei fod yn aros am ddeunydd o Gadeirydd C.R. Tycroes er mwyn gallu gwneud datganiad i’r wasg ynglŷn â’r digwyddiad. 

Cynigiwyd y dylai hysbysfwrdd gael ei godi ar y cae rygbi, gyda chaniatad y Clwb, yn cydnabod cymorth ariannol y Cyngor ar gyfer y cynllun draenio.


PENDERFYNWYD aros am adroddiad pellach gan y Clerc.
      12.
Clwb Criced Yr Hendy – Cymorth Ariannol Ychwanegol
Yn ogystal â’i Adroddiad ysgrifenedig, eglurhaodd y Tirfesurydd y sefyllfa yn ymwneud â datblygiad preswyl posib ar ran o Faes Criced Yr Hendy nad sy’n cael ei ddefnyddio, er mwyn codi arian ar gyfer y Clwb. Er hyn, dywedodd nad oedd hyn yn rhoi ateb tymor byr i’r broblem. Roedd swyddogion y Clwb yn ymwybodol o hyn a bwriadai’r Tirfesurydd barhau i’w helpu yn eu hymdrechion i ganfod a sicrhau grant.


PENDERFYNWYD aros am adroddiad pellach gan y Tirfesurydd.

      13.
C.P. Hendy Juniors – Cymorth Ariannol Ychwanegol
Dywedodd y Clerc ei fod yn parhau i aros am gadarnhad o statws y Clwb ynghyd â manylion ei swyddogion.

PENDERFYNWYD aros am adroddiad pellach gan y Clerc.

      14.
C.R. Yr Hendy – Cymorth Ariannol Ychwanegol

      Unwaith eto, ni chafwyd wybodaeth newydd yn ymwneud â C.R. Yr Hendy.


PENDERFYNWYD cadw golwg ar y mater.


Seddi ar ochr y ffordd a Gatiau Wiced
      15.
Seddi yn Neuadd yr Eglwys, Llanedi a Thirprys, Tycroes a Sgwâr y Fforest 


Cadarnhaodd y Tirfesurydd y byddai seddi yn cael eu gosod yn y llefydd uchod yn fuan.


NODWYD.


HEWLYDD A DIOGELWCH AR Y FFYRDD

Goleuo
      16.
Heol y Felin – Polyn Golau     
      Ychwanegodd y Tirfesurydd i’w Adroddiad ysgrifenedig gan sôn wrth Aelodau am y newyddion diweddaraf ynglŷn ag ail-osod y golau yn y man uchod.


PENDERFYNWYD aros am adroddiad pellach gan y Tirfesurydd.

      17.
Cynllun Arfaethedig i gael gwared ar Oleadau ar y Stryd 


Dywedodd y Clerc nad oedd wedi gallu cysylltu â swyddog priodol yn yr Awdurdod Sir a fyddai’n fodlon annerch y Cyngor am y cynllun hwn.



PENDERFYNWYD aros am adroddiad pellach gan y Clerc.

      Diogelwch ar y Ffyrdd

      18.
Cynlluniau Tawelu Traffig


(a) Yn dilyn ei Adroddiad ysgrifenedig, cadarnhaodd y Tirfesurydd fod y Cyngor Sir wedi derbyn hysbysiad o ddymuniad y Cyngor i osod twmpath ffordd a’r goleadau a’r arwyddion cysylltiedig cyn gynted â phosib ar yr heol yn mynd tuag at Yr Hendy o Lannon (B4306), mewn lleoliad yn agos at hen safle Griffiths Palletts/Llaethdy Tynywaun. Byddai’r cynllun yn costio £10,500 i’r Cyngor (sef hanner y gost llawn); byddai’r Awdurdod Priffyrdd yn talu am y gweddill.

 
PENDERFYNWYD aros am adroddiad pellach gan y Tirfesurydd.

    
(b) Yna cafwyd trafodaeth gyffredinol am gynlluniau tawelu traffig eraill oedd naill ai’n cael eu hystyried neu’n dybiedig (gan gynnwys y rhai yn Heol Ebenezer, Heol y Fforest, Heol Llanedi, Heol Pontarddulais, Heol Rhydaman a Heol Penygarn).

    
PENDERFYNWYD cadw polisi strategol y Cyngor yn ymwneud â thawelu traffig dan sylw parhaol.

      19.
Croesfan Cerddwyr ar Sgwâr y Black Horse, Yr Hendy

Dywedodd y Clerc ei fod yn aros am ymateb o’r Cyngor Sir a Cyngor Dinas Abertawe ynglŷn â’r mater uchod. 


     
PENDERFYNWYD y dylai’r Clerc fynd ar drywydd y mater.

      20.
Polion Trydan ar y Palmant ar Heol y Fforest
Cadarnhaodd y Cynghorydd Sir S.J. Lloyd-Janes ei fod yn parhau i drafod y mater uchod gyda swyddogion y Cyngor Sir ond roedd yn flin i orfod dweud fod y broses yn un araf. 

PENDERFYNWYD aros am adroddiad pellach gan y Cynghorydd Sir S.J. Lloyd-Janes.

      21.
Cerbydau wedi’u parcio ar y palmant yn creu rhwystrau ar Heol y Fforest , Yr Hendy

Soniodd y Cynghorydd Mrs. J.L. Downes am y broblem uchod ar ran penodol o Heol y Fforest, Yr Hendy.

Cafwyd trafodaeth, lle y cytunwyd ei fod yn fater sy’n effeithio ar holl ran isaf Heol y Fforest.

PENDERFYNWYD y byddai’r Clerc yn cysylltu â’r Heddlu i ofyn iddynt gymryd y camau priodol i leihau’r lefel o barcio anghyfreithlon ac i’w gwahodd i fynychu Cyfarfod Safle i drafod y mater.


Arosfannau Bws

22.
Arosfannau Bws

(a) Yn dilyn ei Adroddiad ysgrifenedig, cadarnhaodd y Tirfesurydd ei fod wedi awdurdodi gosod dwy ffenestr yn yr arosfan bws yn Nhalyclun er mwyn gwella gwelededd. Byddai hyn yn costio £500.00 + T.A.W.
PENDERFYNWYD cadarnhau gweithred y Tirfesurydd.

(b) O ran y posibilrwydd o ofyn i’t Awdurdod Sir ail-osod yr arosfannau bws anfoddhaol, dywedodd y Tirfesurydd bod y gronfa arian ar gyfer gwneud hyn yn gyfyngiedig a byddai’r arian dim ond yn cael ei ryddhau os oedd angen difrifol am gael newid y strwythur.

PENDERFYNWYD trafod y mater ymhellach yn ystod y Cyfarfod Misol nesaf.

Ffyrdd a Diogelwch ar y Ffyrdd – Materion Eraill

23.
Cyflwr y Palmentydd ar Heol y Fforest, Yr Hendy ac yn y Gymuned yn Gyffredinol

Yn dilyn ei Adroddiad ysgrifenedig, ychwanegodd y Tirfesurydd bod yr Awdurdod Sir wedi sôn mai eu polisi oedd ymateb i balmentydd mewn cyflwr gwael ymhen 24 awr. Er hynny, byddai’n ymgymryd ag archwiliad pellach o Heol y Fforest.


Dywedodd y Cynghorydd Sir D.T. Enoch ei fod yn aros am ymateb i gwyn tebyg yn ymwneud â Pharc Teglan, Tycroes.


PENDERFYNWYD cadw golwg ar y mater.

  
STRATEGAETH GYMUNEDOL
 
Neuaddau’r Gymuned
24. 
Neuadd y Pentref, Tycroes
Trafododd y Cynghorwyr D.T. Enoch a D.M. Evans gynnydd y cynllun arfaethedig i wella’r neuadd a dywedodd bod gobaith y byddai’r Cyngor yn gwneud cyfraniad ariannol sylweddol yn y dyfodol.

PENDERFYNWYD cadw golwg ar y mater.

25.
Aelwyd yr Urdd, Yr Hendy   
Dim gwybodaeth newydd am y gwaith trwsio/gwelliannau i’r neuadd nag unrhyw faterion cysylltiedig.

PENDERFYNWYD cadw golwg ar y mater.

26.
Ysgolion Cymunedol

Yn dilyn y ddau gofnod diwethaf, cynigiwyd y dylai’r Cyngor barhau i gefnogi’r neuaddau yn y tymor byr/canolig ond y dylai hefyd sefydlu polisi cyffredinol yn datgan mai’r nod hirdymor yw i wneud tair ysgol y Gymuned yn ysgolion cymunedol byddai’n darparu safleodd cyfarfod a chyfleusterau priodol i’w pentrefi a’r cylch lleol.

Cafwyd trafodaeth o’r cynnig. 
PENDERFYNWYD ystyried y mater yn y Cyfarfod Misol nesaf.  
Cynlluniau eraill
      27.
Strategaeth Ieuenctid ar gyfer Yr Hendy


Dywedodd y Clerc ei fod wedi siomi gan nad oedd wedi derbyn gwybodaeth bellach gan y swyddog priodol yn y Cyngor Sir ynglŷn â sefydlu cynllun cychwynnol y gallai ieuenctid Yr Hendy barhau ag ef trwy gefnogaeth y Cyngor. Bu’n siarad gyda’r swyddog priodol dros y ffôn a dywedodd fod rhai problemau ariannu wedi codi. Er hynny, roedd hi wedi sicrhau’r Clerc y byddai mwy o wybodaeth ar gael cyn y Cyfarfod Misol nesaf.


PENDERFYNWYD cadw golwg ar y mater.

28.
Gwobr Cyrhaeddiad Ieuenctid
Soniodd y Clerc fod y Pwyllgor Polisi Strategol wedi ystyried y mater o sefydlu gwobr arbennig mewn cydnabyddiaeth o gyrhaeddiad arbennig ym maes chwaraeon neu unrhyw faes arall gan bobl ifanc yn byw yng Nghymuned Llanedi a’i fod yn argymell y dylai’r Cyngor fwrw ymlaen â’r cynllun ac y dylai gweithgor o dri Aelod, er enghraifft, gael ei benodi er mwyn gwneud hyn.
Eglurhaodd y Cynghorydd W.A. Evans yn fanylach yr hyn y gallai’r gweithgor gyflawni.

PENDERFYNWYD y dylai’r Cynghorwyr W.A. Evans, Mrs. J.L. Downes a G.B. Thomas gael eu penodi’n aelodau o Weithgor y Wobr Cyrhaeddiad Ieuenctid, er mwyn creu cynlluniau manwl ar gyfer sefydlu a gweinyddu’r wobr a rhoi eu hargymhellion i’r Cyngor yn y dyfodol.

Grantiau Eraill
29.
Gwahoddiad i Estyn Rhodd – Arlan Gwili, Yr Hendy
Dywedodd y Clerc wrth y Cyngor ei fod wedi llwyddo siarad gyda’r Swyddog Shelter Cymru yn gyfrifol am Arlan Gwili a ddywedodd fod y Cyngor Sir yn bwriadu darparu teledu sgrin wastad ar gyfer Ystafell Fyw y gymuned. Hefyd, byddai gwaith cynhaliaeth a thrwsio sylweddol yn cymryd lle, oedd yn golygu na fyddai’n bosib, am y tro, trefnu unrhyw fath o ddathliad ar gyfer penblwydd y gymuned preswyl yn dri deg.

Cytunwyd, felly, y dylai’r Swyddog Cynllun Gwarchod ddod yn ôl at y Clerc yn y dyfodol i drafod unrhyw anghenion arbennig oedd gan y trigolion ac i roi diweddariad iddo am gynnydd y gwaith adeiladu.

PENDERFYNWYD aros am adroddiad pellach gan y Clerc.

      30.
Diolchiadau am Gymorth Ariannol
Gosododd y Clerc lythyron diolch ger bron y Cyngor o’r mudiadau canlynol:

Mudiad Anabl Pontarddulais a’r Hendy 

      Clwb Gŵyl Edi

Pwyllgor Gŵyl Pontarddulais, Hendy a’r Cylch 

NODWYD.

      31.
Ceisiadau am Gymorth Ariannol
Gosododd y Clerc ger bron y Cyngor y ceisiadau am gymorth ariannol a dderbyniwyd.
PENDERFYNWYD rhoi grant i:

Shelter Cymru - £120

PENDERFYNWYD aros i ystyried y mater canlynol yn y Cyfarfod Misol nesaf:

Urdd Gobaith Cymru

PENDERFYNWYD peidio rhoi cymorth ariannol i:

Neuadd Efengylaidd, Tycroes

Mr. Tyrone Rees

Plismona

      32.     ADRODDIAD YR HEDDLU
(a) Gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Llwynhendy yn cynnwys y ffigyrau troseddau ar gyfer mis Gorffennaf ac Awst yn ardal Yr Hendy/Llanedi. Bu cyfanswm o 15 trosedd a roedd 8 ohonynt wedi eu datrys erbyn hynny. Roedd ymholiadau’n cael eu gwneud am y gweddill. O’r troseddau hyn, roedd 5 yn gysylltiedig â meddiant cyffuriau, oedd wedi eu datgelu o ganlyniad i blismona rhagweithiol. Er hyn, atgoffwyd yr Aelodau y byddai unrhyw wybodaeth y gallent roi yn holl bwysig i ddelio â’r broblem hon.
 
Roedd yr Adroddiad hefyd yn cynnwys:

(i) Hysbysiad bod y Cyfarfod P.A.C.T. nesaf yn cael ei gynnal ar y 7fed o Fedi 2009 yn Neuadd y Gymuned, Llangennech, o 6 y.h. tan 7 y.h. (unwaith eto soniwyd nad oedd llawer o bobl wedi mynychu’r cyfarfodydd mwyaf diweddar);

(ii) Cais i bobl hysbysu’r Heddlu am unrhyw broblemau, er mwyn iddynt allu gosod blaenoriaethau, a gwahoddiad i’r Cyfarfodydd P.A.C.T.;

(iii) Datganiad yn sôn mai’r blaenoriaethau a ddynodwyd ar gyfer Gorffennaf/Awst oedd ymddygiad gwrth-gymdeithasol ym Mharc Yr Hendy a pharcio amhriodol ar Heol Clayton, Yr Hendy;

(iv) Datganiad yn sôn bod llawer o gwynion yn ymwneud â phobl ifanc yn yfed alcohol ym Mharc Yr Hendy a thorri boteli a thaflu caniau gwag yn y Parc wedi’u derbyn (nid oedd yr Heddlu yn ystyried bod y nifer o alwadau yn uchel, o ystyried bod y cyfnod yn cynnwys misoedd yr haf, ond roeddent yn parhau i gylchwylio yn ystod y penwythnos a delio gydag unrhyw yfed dan oed neu ymddygiad gwrth-gymdeithasol yn y ffordd priodol).
NODWYD

(a) Gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Rhydaman yn cynnwys y ffigyrau troseddau yn ardal Tycroes ar gyfer mis Awst. Bu cyfanswm o 6 trosedd a roedd 2 ohonynt (y ddau yn ymwneud â meddiant cyffuriau) wedi eu datrys erbyn hynny, o ganlyniad i blismona rhagweithiol gan y Swyddog Plismona yn y Gymdogaeth.
Roedd yr Adroddiad hefyd yn cynnwys:

(i) Nodyn i atgoffa Aelodau bod y Cyfarfodydd P.A.C.T. yn cael eu cynnal ar ail ddydd Mawrth y mis a gwahoddiad i’r cyfarfod;

(ii) Crynodeb o beth ddigwyddodd ym mis Gorffennaf, gan gynnwys gweithredoedd gwrth goryrru ar Heol Rhydaman, Heol Pontarddulais, Heol Penygarn, Heol Cwm Fferws a’r ffaith nad oeddent wedi derbyn unrhyw alwadau newydd yn ymwneud ag ymddygiad gwrth-gymdeithasol ym Mharc Fferws.

NODWYD.

Materion Cymunedol eraill
      33.
Cynllun Iaith Gymraeg

Atgoffodd y Clerc y Cyngor bod adolygiad y Cynllun Iaith Gymraeg wedi ei ohirio tan y Cyfarfod yma.

PENDERFYNWYD gohirio’r adolygiad o Gynllun Iaith Gymraeg y Cyngor tan y Cyfarfod Arbennig, i’w gynnal yn Neuadd yr Eglwys, Llanedi ar ddydd Iau y 10fed o Fedi 2009, i ddechrau am 7.00 y.h.

CYHOEDDUSRWYDD

      Hysbysfyrddau

      34. Darparu a Newid Hysbysfyrddau

Yn dilyn ei Adroddiad ysgrifenedig, eglurhaodd y Tirfesurydd bod manylion y tri math gwahanol o hysbysfwrdd wedi eu rhoi i dri cyflenwr gwahanol er mwyn iddynt roi dyfynbrisoedd ar gyfer eu darparu a’u gosod.

PENDERFYNWYD aros am Adroddiad pellach gan y Tirfesurydd.

      Gwefan
      35. Datblygu’r Wefan
Dywedodd y Clerc wrth y Cyngor fod Cyfarfod diweddaraf y Pwyllgor Polisi Strategol wedi’i gynnal yng nghartref y Cynghorydd R.B. Evans er mwyn iddo allu arddangos Gwefan y Cyngor, oedd yn dod ymlaen yn dda. 

Roedd holl Aelodau’r Pwyllgor yn gytûn bod y Cynghorydd Evans wedi gwneud gwaith arbennig i sicrhau bod y wefan o’r safon briodol.

Rhestrodd y Cynghorydd R.B. Evans y wybodaeth oedd angen arno er mwyn gallu lawnsio’r wefan.

PENDERFYNWYD cadw golwg ar y mater.

Cylchlythr
36.
Cylchlythr
Dywedodd y Clerc wrth y Cyngor fod y Pwyllgor Polisi Strategol, ar ôl trafod y mater yn y Cyfarfod diwethaf, yn dymuno argymell gweithredu’r cynllun i gyhoeddi cylchlythr cyfnodol a sefydlu gweithgor er mwyn trefnu’r mater.

PENDERFYNWYD y dylai’r Cyngor gynhyrchu cylchlythr ac y dylai’r Cynghorwyr W.A. Evans, Mrs. J.L. Downes, Mrs. H.M. Funnell a R.C. Roberts gael eu penodi fel aelodau Gweithgor y Cylchlythr er mwyn rhoi eu hargymhellion i’r Cyngor yn y dyfodol.

YMGYNGHORI, CYMORTH A GWYBODAETH
      Cynllunio
37. Ceisiadau am Ganiatâd Cynllunio – Adroddiad y Tirfesurydd
Ystyriwyd y Ceisiadau am Ganiatâd Cynllunio a Phenderfyniadau a restrwyd yn Adroddiad ysgrifenedig y Tirfesurydd.

· Cais am Ganiatâd Cynllunio rhif S/21431: rhoddodd y Tirfesurydd fanylion o’r cais a dywedodd ei fod wedi cyflwyno gwrthwynebiad ar ran y Cyngor. 

PENDERFYNWYD cefnogi gweithred y Tirfesurydd.

· O ran y Ceisiadau eraill ar y rhestr:

NODWYD

· O ran y Penderfyniadau Cynllunio ar y rhestr:

NODWYD

Dywedodd y Cynghorydd Sir S.J. Lloyd-Janes bod y cynnig ar gyfer man chwarae newydd a mynedfa newydd i Ysgol Yr Hendy wedi ei gymeradwyo.

      NODWYD.

Materion eraill

38.
Materion eraill – Gohebiaeth

(a) Gosododd y Clerc ger bron y Cyngor yr ohebiaeth a dderbyniwyd oddiwrth:

Panel Dyfarnu Cymru – Adroddiad Blynyddol 2008-2009

Cyngor Iechyd Cymunedol Sir Gaerfyrddin – Cyfarfod

Mudiad Cenedlaethol Cynghorwyr (Rhanbarth Cymru) – Cyfarfod Cyffredinol Blynyddol

Llywodraeth Cynulliad Cenedlaethol Cymru – Adroddiad Blynyddol Partneriaeth Llywodraeth Leol 2008-2009

Cyngor Sir Caerfyrddin – Tywi Afon yr Oesoedd

BBC – Cynllun Cymorth y Newid

Ombwdsmon Gwasanaethau Cyhoeddus Cymru – Adroddiad Blynyddol 2008-2009

Cadwch Gymru’n Daclus – Wythnos Cymru Daclus 2009

Cyngor Sir Caerfyrddin – Fersiwn Drafft y Strategaeth Gynaliadwy ynghylch Tai 

      Un Llais Cymru – Cylchlythr: “Y Llais” 

Un Llais Cymru – Swydd wag: Swyddog Datblygu Canol a Gorllewin Cymru

NODWYD

(b) Gosododd yr ohebiaeth ganlynol ger bron y Cyngor:

Llywodraeth Cynulliad Cenedlaethol Cymru – Gorchymyn Cymhwysedd Deddfwriaethol Arfaethedig: Yngynghoriaeth

Local Works – Mesur Diwygio Deddf Cymunedau Cynaliadwy 

PENDERFYNWYD gohirio ystyried yr ohebiaeth hon tan y Cyfarfod Arbennig i’w gynnal yn Neuadd yr Eglwys, Llanedi ar y 10fed o Fedi 2009, i ddechrau am 7.00 y.h.

GWEINYDDIAETH GYFFREDINOL 

      39.
Marwolaeth y Cynghorydd T.I. Griffiths – Sedd Wag

Atgoffodd y Clerc yr Aelodau bod ystyriaeth yr opsiwn o benodi Aelod i lanw’r sedd wag o ganlyniad i farwolaeth y Cynghorydd T.I. Griffiths wedi ei ohirio tan y cyfarfod hwn.

PENDERFYNWYD y dylai Mr. A.W. Richards gael ei benodi i’r sedd wag (yn dibynnu ar ei gadarnhad).

Arwyddwyd ……….…………………………                    Dyddiad………………… 

